
(əvvəli ötən sayımızda)
İcarəyə verən subyektlər ma-
liyyə icarəsində olan aktivləri 
öz balans hesabatlarında tanı-
malı və onları icarə obyektinə 
qoyulmuş xalis investisiya 
dəyərinə bərabər məbləğdə 
debitor borcları kimi təqdim 
etməlidir.
Maliyyə icarəsi zamanı qanuni 
mülkiyyət hüququna aid olan 
risk və mükafatların təqribən 
hamısı icarəyə 
verən subyekt 
tərəfindən ötü-
rülür və beləlik-
lə icarə ödəniş-
ləri üzrə debitor 
borcları icarəyə 
verən subyektin 
investisiya qo-
yuluşlarının və 
göstərdiyi xid-
mətlərin müqa-
bilində müka-
fatlandırılması 
məqsədi ilə 
icarəyə verən 
subyekt tərəfin-
dən investisiya-
nın əsas məbləği və maliyyə 
gəlirinin ödənilməsi kimi qə-
bul edilir.
Göründüyü kimi, icarəyə gö-
türülən aktivin icarəçinin ba-
lansında əks etdirilməsi daha 
məqsədəuyğundur. Belə ki, 
aktivin istifadəsi nəticəsində 
gəliri icarəçi əldə edir, icarə-
dar isə yalnız icarəyə verdiyi 
aktivə görə ödənişlər qazanır. 
Həmçinin, qeyd etmək lazım-

dır ki, maliyyə hesabatlarında 
əks etdirilən əməliyyatların və 
digər hadisələrin düzgün ol-
ması üçün həmin əməliyyatlar 
və hadisələr onların iqtisadi 
mahiyyətinin hüquqi forma-
sından üstünlük prinsipi əsa-
sında təqdim olunmalıdır.
İcarəyə götürülən aktiv icarə-
çinin balansında uçota alın-
malı olduğundan vergitutma 
məqsədləri baxımından amor-

tizasiya hesablanmalı, Vergi 
Məcəlləsi ilə müəyyən edilən 
hədlər daxilində təmir xərcləri-
ni gəlirdən çıxmalı və eləcə də 
əmlak vergisini hesablayıb qa-
nunla müəyyən edilmiş müd-
dətdə hesablanmış vergi məb-
ləğini büdcəyə köçürməlidir.
Belə ki, Vergi Məcəlləsinin 
197.1.3-cü maddəsinə əsasən,  
“müəssisələrin balansında olan 
əsas vəsaitlərin orta illik qalıq 

dəyəri” əmlak vergisi üzrə ver-
gitutma obyektidir.
Əmlak vergisinin ödəyicisi 
olan, icarəyə götürən təşkilat 
mülkiyyətində olan əsas vəsa-
itlərlərlə birlikdə mülkiyyətin-
də olmayan, lakin balansında 
olan icarəyə götürülmüş əsas 
vəsaitlərin də qalıq dəyərini 
nəzərə almaqla əmlak vergisi-
ni hesablamaq üçün orta illik 
qalıq dəyərini hesablamalıdır. 

Məhz ona 
görə də Ver-
gi Məcəlləsi-
nin 197.1.3-cü 
maddəsində 
ve r g i t u t m a 
obyekti kimi 
müəssisələrin 
m ü l k i y y ə -
tində deyil, 
b a l a n s ı n d a 
olan əsas və-
saitlərin orta 
illik dəyəri 
nəzərdə tu-
tulub. Qeyd 
edi lməl idir 
ki, icarəyə gö-

türən icarəyə götürdüyü əsas 
vəsaitlərə tətbiq etdiyi amor-
tizasiya nəticəsində yaranan 
məbləğləri mənfəət vergisinin 
məqsədləri üçün nəzərdə tu-
tulan xərclərin tərkibinə daxil 
edə bilər.

Xəyal İsmayılov,
Vergilər Nazirliyinin Tədris 
Mərkəzinin baş iqtisadçısı,

3-cü dərəcəli müfəttiş 

6 13-19 yanvar 2017-ci il

İcarəyə götürülən əmlakın uçotu
Gənc tədqiqatçının tribunası

2016-cı il dekabrın 29-da Vergilər 
Nazirliyində ölkənin aparıcı KİV nü-
mayəndələrinin iştirakı ilə Vergi Mə-
cəlləsinə edilmiş əlavə və dəyişiklik-
lərə həsr olunmuş mətbuat konfransı 
keçirilib.
Mətbuat konfransında çıxış edən ver-
gilər nazirinin müavini, 3-cü dərəcəli 
dövlət vergi xidməti müşaviri Sahib 
Ələkbərov bildirib ki, Azərbaycan 
Respublikasının Prezidenti cənab İl-
ham Əliyev tərəfindən imzalanmış  
«Vergi Məcəlləsində dəyişikliklər 
edilməsi haqqında» Qanun vergi sis-
temində həm həcm, həm də mahiyyət 
baxımından olduqca ciddi islahatların 
həyata keçirilməsi üçün əsas yaradır. 
Qeyd olunub ki, Məcəlləyə 115 yeni 
maddə əlavə olunub, 83 maddədə də-
yişiklik  edilib, 3 maddə ləğv edilib. 
Dəyişikliklərdən 123-ü vergi inzibat-
çılığının, o cümlədən vergi uçotunun 
təkmilləşdirilməsi və şəffaflaşdırılma-
sı, 34-ü vergi ödəyicilərinin hüquqla-
rının genişləndirilməsi, 8-i vergi yü-
künün azaldılması, vergi güzəştləri və 
vergidən azadolmalarla bağlıdır. 
Sahib Ələkbərov vurğulayıb ki, ölkə 
Prezidentinin 2016-cı ilin avqust 

ayın da imzaladığı «2016-cı ildə ver-
gi sahəsində aparılacaq islahatların 
isti qamətləri»nin təsdiqi və vergi in-
zibatçılığının təkmilləşdirilməsi haq-
qında» sərəncamına uyğun olaraq ha-
zırlanmış əlavə və dəyişikliklərin əsas 
məqsədi sahibkarlığın, xüsusilə də ki-
çik və orta biznesin inkişafı üçün daha 
əlverişli şəraitin yaradılması, vergi 
yükünün azaldılması, vergi ödəyicilə-
rinin hüquqlarının genişləndirilməsi, 
vergi orqanları və sahibkarlıq sub-
yektləri arasında qarşılıqlı etimadın 
formalaşdırılması, nağdsız əməliy-
yatların həcminin və vergi mühitinin 
cəlb¬ediciliyinin artırılması yolu ilə 
iqtisadiyyata investisiya qoyuluşları-
nın təşviq edilməsi, ixracın stimullaş-
dırılması, dürüst və şəffaf uçotun qu-
rulmasıdır. 
Vergi Məcəlləsinə edilmiş dəyişiklik-
lərin əsas istiqamətləri barədə məlu-
mat verən Vergilər Nazirliyinin Vergi 
siyasəti və strateji araşdırmalar Baş 
İdarəsinin rəisi Samirə Musayeva KİV 
təmsilçilərinin nəzərinə çatdırıb ki, 
Vergi Məcəlləsində nəzərdə tutulan 
vergi güzəştləri və azadolmalarla bağ-
lı dəyişikliklərin vergi ödəyicilərinin 

vergi yükünün azaldılmasına, onların 
dövriyyə vəsaitlərindən səmərəli isti-
fadə etmələrinə şərait yaradacaq, sa-
hibkarlığın inkişafına dəstək verəcək. 
Qeyd edilib ki, icbari tibbi sığorta və 
səhiyyə (tibb) xidmətləri göstərən mü-
vafiq icra hakimiyyəti orqanının ya-
ratdığı qurumun, dövlət adından ya-
radılan səhiyyə (tibb) müəssisələrinin 
gəlirləri mənfəət vergisindən müddət-
siz, buğdanın idxalı və satışı, buğda 
unu və çörəyin istehsalı və satışı, quş 
ətinin satışı isə 3 il müddətində ƏDV-
dən azad edilib. Bankların restruktu-
rizasiya və sağlamlaşdırma tədbirləri 
çərçivəsində qeyri-işlək (toksik) aktiv-
lərinin təqdim edilməsi 2017-ci il yan-
varın 1-dən 3 il müddətinə ƏDV-dən 
azad edilib. Banklar tərəfindən fiziki 
şəxslərin əmanəti üzrə ödənilən illik 
faiz gəlirlərinin, habelə emitent tərə-
findən investisiya qiymətli kağızları 
üzrə ödənilən dividendin, diskont və 
faiz gəlirlərinin gəlir vergisindən azad 
edilməsi müddəti 2023-cü ilin fevral 
ayınadək artırılıb. Sahibkarların vergi 
yükünün azaldılması ilə yanaşı, onla-
rın dövriyyə vəsaitlərinə qənaət edil-
məsi, habelə ixracı stimullaşdırmaq 
məqsədilə ixrac fəaliyyəti ilə məşğul 
olan şəxslərin apardıqları əməliyyat-
lardan yaranan ƏDV üzrə artıq ödə-
nilmiş vergilərin qaytarılması müd-
dətləri də azaldılıb. 
Məcəlləyə edilmiş mühüm dəyişik-
liklərdən biri də sahibkarlıq fəaliyyəti 
subyektləri arasında malların, işlə-
rin və xidmətlərin həyata keçirilmə-
si zamanı elektron qaimə-fakturanın 
təqdim olunmasıdır. Bu tələb ƏDV 
ödəyiciləri və vergi tu¬tulan əməliy-
yatlarının həcmi 200.000 manatdan 
artıq olan ticarət və ictimai iaşə fəa-

liyyəti ilə məşğul olan şəxslər üçün 
2017-ci ilin aprelindən, bütün digər 
vergi ödəyiciləri üçün isə 2018-ci ilin 
yanvarından qüvvəyə minəcək. Vergi 
Məcəlləsinə edilmiş bu dəyişikliklər 
sahibkarlar arasında aparılan əməliy-
yatların rəsmiləşdirilməsi prosedu-
runun sadələşməsinə, operativliyin 
təmin edilməsinə, inzibatçılıq xərc-
lərinin azaldılmasına, sahibkarların 
xərclərini təsdiq edən sənədlərə malik 
olmaqla gələcəkdə vergi orqanları ilə 
fikir ayrılıqlarının qarşısının alınma-
sına və şəffaflığın təmin olunmasına 
xidmət edəcək. 
Məcəlləyə güzəştli vergi tutulan ölkə-
lərdə təsis edilmiş (qeydiyyatdan 
keç miş) subyektlərə rezidentlər və 
qeyri-rezidentlərin Azərbaycan Res-
publikasındakı daimi nümayəndəlik-
ləri tərəfindən birbaşa və ya dolayı-
sı ilə edilən ödənişlərin Azərbaycan 
mənbəyindən gəlirlərə aid olunmasını 
və həmin ödənişlərdən ödəmə mən-
bəyində əlavə 10 faiz dərəcə ilə vergi 
tutulmasını nəzərdə tutan müddəalar 
daxil edilib.
Elektron ticarətin vergiyə cəlb olun-
ması ilə bağlı qanunvericiliyə edilmiş 
əlavə və dəyişiklikləri şərh edən S.Mu-
sayeva bildirib ki, elektron ticarət qay-
dasında işlərin və xidmətlərin təqdim 
edilməsi, habelə elektron qaydada təş-
kil olunan lotereyaların, digər yarış-
ların və müsabiqələrin keçirilməsinə 
görə ƏDV alıcının olduğu yerdə tətbiq 
ediləcək. Bu dəyişikliyin əsas məqsədi 
rəqabət şərtlərinin eyniləşdirilməsini 
və uçot sisteminin qurulmasını təmin 
etməkdir. Məcəlləyə edilmiş dəyi-
şikliklərdən biri də kənd təsərrüfatı 
məhsullarının pərakəndə satışı zama-
nı ƏDV-nin ticarət əlavəsindən hesab-

lanması ilə bağlıdır. Kənd təsərrüfatı 
məhsullarının istehsalçıları vergilər-
dən azad edilsə də, onların məhsulları 
ticarət şəbəkələri tərəfindən pərakən-
də qaydada satılarkən bu məhsulların 
tam dəyəri ümumi qaydada ƏDV-yə 
cəlb edilirdi ki, bu da bir sıra suallara 
səbəb olurdu. Qeyd edilənləri nəzərə 
alaraq, kiçik və orta sahibkarlığı sti-
mullaşdırmaq, pərakəndə ticarətdə 
rəqabət mühiti yaratmaq və vergi yü-
künü optimallaşdırmaq məqsədilə pə-
rakəndə ticarət fəaliyyəti ilə məşğul 
olan sahibkarlar tərəfindən Azərbay-
canda istehsal edilmiş kənd təsərrü-
fatı məhsullarının satışı zamanı ƏDV 
ticarət əlavəsindən hesablanacaq. 
Vergi Məcəlləsində daha bir yenilik 
sabit verginin tətbiqi ilə bağlıdır. Sabit 
vergi fərdi qaydada, yəni muzdlu işçi 
cəlb etmədən müəyyən fəaliyyət növ-
ləri ilə məşğul olan fiziki şəxslərə tət-
biq ediləcək. Belə ödəyicilər əsasən ki-
çik həcmdə gəlirlərə malik şəxslərdir. 
Qüvvədə olan vergi qanunvericiliyinə 
görə, onlar vergi uçotuna alınaraq gə-
lirləri haqqında bəyannamə təqdim et-
məli, vergilərini hesablayıb dövlət bü-
dcəsinə ödəməlidirlər. Bəzi fəaliyyət 
növlərinin sabit vergiyə cəlb olunma-
sı ilə bağlı Vergi Məcəlləsinə edilmiş 
dəyişikliyin əsas məqsədi bu sahədə 
uçotun sadələşdirilməsi və belə şəxs-
lərin vergi yükünün minimallaşdırıl-
ması məqsədini daşıyır. Bundan sonra  
bu cür  fəaliyyətlə məşğul olan fiziki 
şəxslər əldə etdikləri gəlirlərin məb-
ləği nəzərə alınmadan, bəyannamə 
təqdim etmədən, kiçik bir sabit məb-
ləğ ödəməklə həyata keçirə biləcəklər.
Sonra nazirliyin rəhbər vəzifəli şəxs-
ləri KİV nümayəndələrinin suallarını 
cavablandırıblar.

Dekabrın 30-da Vergilər Nazirli-
yində Mərkəzi Bank, Maliyyə Ba-
zarlarına Nəzarət Palatası, Azər-
baycan Banklar Assosiasiyası, 
banklar və prosessinq mərkəzlə-
rinin nümayəndələri ilə görüş ke-
çirilib. Görüşdə Vergi Məcəlləsinə 
edilmiş son dəyişikliklərlə bağlı 
bankların üzərinə düşən öhdə-
liklərlə bağlı məsələlər müzakirə 
olunub. Vergilər nazirinin birin-
ci müavini, 3-cü dərəcəli dövlət 

vergi xidməti müşaviri Sahir 
Məmmədxanov vergi sistemin-
də aparılan islahatlar və həyata 
keçirilən yeniliklər barədə  təd-
bir iştirakçılarına ətraflı məlumat 
verərək qeyd edib ki, yaranmış 
yeni iqtisadi şəraitə uyğun olaraq, 
biznes mühitinin yaxşılaşdırıl-
ması və vergi ödəyicilərinin fəa-
liyyətinin ge nişləndirilməsi üçün 
həm qa nun vericilik səviyyəsində, 
həm də Vergilər Nazirliyinin sə-

lahiyyətləri çərçivəsində mü vafiq 
addımlar atılıb. 
S.Məmmədxanov Vergi Məcəl-
ləsinə edilən dəyişikliklər, bu 
dəyişiklərin bank sektorunun 
fəaliyyətinə təsiri, nağdsız əmə-
liyyatların həyata keçirilməsi və 
elektron ticarətə vergi nəzarətinin 
tətbiqi üçün tələb olunan şərtlər, 
bankların bu sahədə vəzifə və öh-
dəlikləri barədə məlumat verib. 
Bildirilib ki, elektron ticarət sahə-
sində vergi potensialının düzgün 
qiymətləndirilməsi üçün Vergilər 
Nazirliyinin nəzdində Elektron ti-
carətə nəzarət şöbəsi yaradılıb. 
Görüşdə elektron ticarət sahə-
sində vergitutmaya dair bir sıra 
məsələlər müzakirə olunub, nağd-
sız hesablaşmalar sahəsində vergi 
orqanları ilə banklar və prosessinq 
şirkətləri arasında əlaqələndirmə-
nin vacibliyi vurğulanıb.

Vergilər Nazirliyində bank sektorunun
 nümayəndələri ilə görüş

2016-cı ilin yanvar-dekabr ayları ərzində 
vergi ödəyiciləri tərəfindən dövlət büdcə-
sinə 7 milyard 15 milyon 165,4  min manat 
vəsait ödənilib və Vergilər Nazirliyi üzrə 
müəyyənləşdirilmiş illik tapşırıq tam həcm-
də yerinə yetirilib.

2016-cı ildə vergi daxilolmaları üzrə büdcə 
tapşırıqları tam həcmdə icra olunub

Banklara möhlət verilməsi e-ticarətin vergidən azad 
olunmasını nəzərdə tutmur

Azərbaycan Vergilər Nazirliyi 
elektron ticarətin vergiyə cəlb 
edilməsi ilə bağlı yaranmış texni-
ki məsələlərin həll olunması üçün 
banklarla birgə xüsusi işçi qrup 
yaradıb. Bu sözləri jurnalistlərə 
nazirliyin vergi siyasəti və strate-
ji araşdırmalar departamentinin 

baş direktoru Samirə Musayeva 
deyib. Onun sözlərinə görə, işçi 
qrupa vergilər nazirinin birinci 
müavini rəhbərlik edəcək və bu 
qrup banklarda mümkün texni-
ki nöqsanlarla bağlı məsələlərlə 
məşğul olacaq. O deyib: “Zəruri 
sistemin yaradılması üçün bank-

lara bir aylıq möhlətin verilmə-
sinə gəldikdə isə bu, elektron ti-
carətin vergidən azad olunmasını 
nəzərdə tutmur. Çünki bu məsələ 
nazirlik və banklar arasında həll 
oluna bilməz. Qanun artıq qüv-
vəyə minib və onun geriyə qüv-
vəsi yoxdur”.


